Risalah Maklumat Ubat untuk Pengguna (RiMUP)

IXIME SUSPENSION

Cefixime (100mg dalam setiap Sml)

Apakah kegunaan Ixime Suspension
Ixime Suspension digunakan untuk
merawat jangkitan bakteria berikut:
jangkitan tidak rumit pada pundi kencing
atau saluran kencing, jangkitan telinga
tengah (otitis media), jangkitan tekak
(pharyngitis) atau radang tonsil
(tonsillitis). Ia juga digunakan untuk
merawat jangkitan dada seperti bronkitis
akut atau bronkitis kronik yang tiba-tiba
menjadi teruk, demam kepialu (typhoid
fever) termasuk yang disebabkan oleh
strain bakteria yang resistan terhadap
ubat lain, serta gonorea), iaitu sejenis
jangkitan kelamin yang menjejaskan
serviks atau uretra.

Bagaimana Ixime Suspension
berfungsi

Ixime Suspension mengandungi cefixime
sebagai bahan aktif. cefixime tergolong
dalam kumpulan antibiotik
cephalosporin, yang digunakan untuk
merawat jangkitan bakteria. Ia berfungsi
dengan membunuh bakteria dan
menghalang pertumbuhannya.

Sebelum menggunakan Ixime

Suspension

- Bila tidak boleh menggunakannya
Jangan ambil ubat ini jika:

e Anda mempunyai alahan terhadap
cefixime, antibiotik yang serupa
atau mana-mana bahan lain yang
terkandung dalam ubat ini
(disenaraikan dalam Maklumat
lanjut).

- Sebelum menggunakannya

Dapatkan nasihat doktor atau ahli

farmasi sebelum menggunakan Ixime

Suspension, jika anda:

e  Menghidap penyakit buah
pinggang atau sedang menjalani
sebarang bentuk dialisis (seperti
CAPD atau hemodialisis)

e Mempunyai sejarah masalah
saluran penghadaman, terutamanya
keadaan keradangan usus yang
teruk yang dikenali sebagai colitis.

Jika mengambil ubat-ubat lain

Beritahu doktor jika anda mengambil
sebarang ubat lain, termasuk ubat yang
dibeli tanpa preskripsi dari farmasi,
atau  kedai

pasar raya, makanan

kesihatan.

Maklumkan kepada doktor atau ahli

farmasi anda jika anda sedang
mengambil:
e Carbamazepine (ubat

epilepsi/sawan dan sakit saraf)
e  Warfarin dan Antikoagulan
(pencair darah)
e  Probenecid (ubat gout)
e Nifedipine (ubat tekanan darah

tinggi dan sakit dada)

Cara menggunakan Ixime Suspension
Ikut arahan doktor atau ahli farmasi anda
dengan teliti. Ia mungkin berbeza dari
maklumat di dalam risalah ini. Jika anda
tidak memahami arahan pada label ubat
anda, sila rujuk kepada doktor atau ahli
farmasi.

Berapa banyak harus digunakan
Cara mencampurkan ubat cecair:
1. Ketuk botol beberapa kali untuk
melonggarkan serbuk di dalamnya.

2. Gunakan air mendidih yang telah
disejukkan. Tuangkan ke dalam botol
sehingga mencapai separuh daripada
garisan penanda yang ditanda pada
botol, kemudian goncangkannya
dengan kuat.

3. Tambahkan lebih banyak air
mendidih yang telah disejukkan
sehingga ia mencapai garisan penanda
dengan sempurna, dan goncangkan
sekali lagi dengan baik untuk
memastikan ubat bercampur dengan
sebati.

Dos untuk kanak-kanak

e Ubat ini tidak sesuai untuk
kanak-kanak di bawah umur 6
bulan.

e  Untuk jangkitan umum, doktor
anak anda akan menentukan dos
berdasarkan berat badan
mereka.

e  Untuk diambil sekali sehari,
atau dibahagikan kepada dua
dos yang sama rata dengan jarak
12 jam.

e Jika berat anak anda lebih
daripada 50 kg atau berumur
lebih daripada 12 tahun, mereka
harus mengambil dos dewasa
standard.

e Kanak-kanak dengan masalah
buah pinggang: Dos akan
diselaraskan berdasarkan fungsi
buah pinggang.

- Bila perlu digunakan
Ambil sekali atau dua kali sehari atau
seperti yang diarahkan oleh doktor atau
ahli farmasi anda.

- Berapa lama perlu digunakan
Gunakan ubat ini mengikut tempoh masa
yang ditetapkan oleh doktor anda.

Untuk jangkitan tekak Strep/Tonsilitis:
Jika jangkitan disebabkan oleh

Streptococcus pyogenes, rawatan mesti
diteruskan selama sekurang-kurangnya

10 hari untuk memastikan bakteria hilang
sepenuhnya.

Untuk demam kepialu: Jika digunakan
untuk merawat demam kepialu (typhoid
fever) yang disebabkan oleh bakteria
yang resistan terhadap ubat, dos yang
lebih tinggi akan diberikan, dibahagikan
kepada dua kali sehari selama 7 hari.

- Jika anda terlupa menggunakan
Ambil dos yang tertinggal sebaik
sahaja anda teringat. Sekiranya sudah
hampir masa untuk dos seterusnya,
abaikan dos yang tertinggal dan
kemudian teruskan mengambil ubat
mengikut jadual seperti biasa. Jangan
ambil dos berganda untuk

menggantikan dos yang tertinggal.

- Jika menggunakannya
berlebihan (terlebih dos)
Hubungi doktor anda dengan segera

atau pergi ke Jabatan Kecemasan
hospital terdekat, jika dos berlebihan
telah digunakan. Ini perlu dilakukan
walaupun tiada sebarang kesan
keracunan atau rasa tidak selesa. Anda

secara

mungkin  memerlukan
perubatan segera.

perhatian

Semasa anda menggunakan Ixime

Suspension

Perkara yang perlu dilakukan
Guna ubat anda mengikut arahan
doktor.
Maklumkan kepada semua doktor,
doktor gigi dan ahli farmasi yang
merawat anda bahawa anda sedang
menggunakan Ixime Suspension.

Maklumkan kepada doktor anda
dengan segera sekiranya anda disahkan
hamil semasa menggunakan ubat ini.

Gunakan Ixime Suspension hanya
dengan preskripsi doktor.

- Perkara yang tidak boleh dilakukan

Jangan berhenti menggunakan ubat ini
kecuali diarahkan oleh doktor anda.

Jangan mula menggunakan sebarang
ubat baharu tanpa berbincang dengan
doktor atau ahli farmasi anda.

Jangan berikan Ixime Suspension kepada
sesiapa, walaupun mereka mempunyai
simptom atau keadaan yang sama dengan
anda.

- Perkara yang perlu diberi perhatian

Jika anda mengalami sebarang
tanda-tanda reaksi alahan (seperti ruam,
gatal-gatal, atau sesak nafas) semasa
mengambil ubat ini, berhenti
mengambilnya dengan segera dan
mendapatkan rawatan perubatan.

Penggunaan ubat ini untuk tempoh yang
lama kadangkala boleh menyebabkan
pertumbuhan kuman atau kulat lain yang
berbahaya dan resistan terhadap ubat
(drug-resistant germs or fungi) di dalam
badan anda. Jika anda menjalani rawatan
untuk tempoh yang panjang, doktor akan
memantau keadaan anda dengan teliti

bagi memastikan tiada jangkitan baharu
berlaku.

Ubat ini boleh menyebabkan keputusan
"positif palsu" pada ujian perubatan
tertentu. Beritahu doktor atau juruteknik
makmal anda bahawa anda sedang
mengambil ubat ini jika anda akan
menjalani:

e  Ujian air kencing tertentu untuk
gula (glukosa), melainkan ujian
berasaskan enzim digunakan.

e Ujian darah tertentu (seperti
ujian Coombs langsung), yang
boleh memberi kesan kepada
penentuan jenis darah atau
pemadanan transfusi.

e Ujian air kencing tertentu untuk
keton.

Memandu dan menggunakan jentera

Ubat ini mungkin mengganggu
keupayaan anda untuk memandu atau
mengendalikan jentera, Jika ubat ini
menyebabkan anda berasa pening atau
sakit kepala, jangan memandu atau
mengendalikan jentera dan hubungi
doktor anda dengan segera.
Berhati-hati semasa memandu atau
menggunakan jentera sehingga anda
mengetahui tentang kesan Ixime
Suspension terhadap anda.

Kesan sampingan

Seperti  ubat-ubatan  lain, Ixime
Suspension boleh menyebabkan kesan
sampingan, walaupun bukan semua orang
akan mengalaminya.

Kesan sampingan yang mungkin berlaku
adalah:

e Sistem penghadaman: Cirit-birit,
perubahan najis, loya, sakit perut,
ketidakhadaman (dispepsia), muntah,
gas berlebihan (kembung perut), dan
keradangan  usus  yang

(pseudomembranous colitis).

teruk

e  Otak dan saraf: Sakit kepala, pening,
dan sawan (terutamanya jika
seseorang mempunyai masalah buah
pinggang dan  dosnya  tidak
dikurangkan).

e Reaksi hipersensitiviti: Ruam kulit,
kegatalan,  geligata  (urtikaria),
demam akibat ubat, sakit sendi dan
keadaan kulit mengelupas/melepuh
yang sangat jarang berlaku dan teruk

(Erythema multiforme, Sindrom
Stevens-Johnson dan  Nekrolisis
Epidermis Toksik).

e Gangguan darah: Kiraan platelet
rendah, kiraan sel darah putih rendah,
dan peningkatan dalam jenis sel imun
tertentu (eosinofilia).

e  Gangguan hati:
sementara

Peningkatan
dalam enzim  hati

(transaminase, alkaline phosphatase)

dan kekuningan pada kulit atau mata
(jaundice).

e Buah pinggang: perubahan pada
fungsi buah pinggang (sementara)

e Lain-lain: Gatal-gatal di kawasan alat
kelamin dan kerengsaan atau
jangkitan faraj (vaginitis).

Jumpa doktor atau ahli farmasi anda
dengan segera jika anda mengalami
sebarang kesan sampingan selepas
menggunakan ubat ini.

Anda boleh melaporkan sebarang kesan
sampingan atau kesan advers ubat
kepada Pusat Pemantauan Kesan
Adverse Ubat Kebangsaan melalui laman
web npra.gov.my [Consumers 2>
Reporting Side Effects to Medicines
(ConSERF) or Vaccines (AEFI)].

Penyimpanan dan Pelupusan Ixime

Suspension

- Penyimpanan
Selepas dicampurkan, cecair tersebut
boleh disimpan pada suhu bilik atau di
dalam peti sejuk selama 14 hari.
Pastikan ~ botol ditutup rapat,

goncangkannya dengan baik sebelum
setiap penggunaan, dan buang sebarang
ubat yang tinggal selepas 14 hari.

Jauhi semua ubat daripada kanak-
kanak.

Simpan serbuk kering pada suhu 20-
25°C.

- Pelupusan

Ubat-ubatan tidak harus dilupuskan
melalui air buangan atau sisa isi rumah.
Sila rujuk kepada ahli farmasi anda
mengenai cara yang betul untuk
melupuskan ubat yang tidak diperlukan
lagi. Langkah-langkah ini dapat
membantu melindungi alam sekitar.

Maklumat lanjut

- Rupa dan warna produk
Serbuk berwarna putih pucat hingga
kuning pucat yang membentuk
suspensi putih pucat hingga kuning
dengan bau buah yang khas.

- Bahan-bahan
- Bahan aktif

e Cefixime
- Bahan-bahan tidak aktif

e  Xanthan Gum
e Sodium Benzoate

e  Sucrose
e  Strawberry Flavor (052311
APO0551)
e Colloidal Silicon Dioxide
(Aerosil 200)
- Nombor MAL:
MALO08051746AZ
Pengilang
Lupin Limited

198-202, New Industrial Area No.2,
Mandideep 462046, INDIA

Pemegang Pendaftaran Produk
BioCare Pharmaceutical (M) Sdn. Bhd
No. 28G, 28-1 & 28-2, Pusat Dagangan
PJCC Jalan PJS 5/28 46150 PETALING
JAYA SELANGOR MALAYSIA

Tarikh kemas kini RiMUP

Nombor Siri
NPRA(R4/1)180626/00033




